3/4/22, 11:39 AM Qeveria Shgqiptare Keshilli i Ministrave

Vendime té miratuara né mbledhjen e Késhillit té Ministrave, daté 2 Mars 2022

KRYEMINISTRI
EDI RAMA

VENDIM
PER

LEJIMIN E PERDORIMIT TE BRIGJEVE DHE TE ZONES PERKATESE TE PLAZHIT
PERBALLE KOMPLEKSIT, NE FUNKSION TE REALIZIMIT TE PROJEKTIT
INVESTUES STRATEGJIK “DREAMADES LUXURY SUITES”

Né mbéshtetje té nenit 100 té Kushtetutés dhe té nenit 29, té ligjit nr.55/2015, “Pér investimet
strategjike né Republikén e Shqipérisé”, té ndryshuar, me propozimin e ministrit té Turizmit dhe
Mijedisit, Késhilli i Ministrave

VENDOSI:

1. Lejimin e pérdorimit té brigjeve té detit dhe té zonés pérkatése té plazhit pérballé kompleksit,
né funksion té realizimit té projektit investues strategjik “Dreamades Luxury Suites”, Gjileké,
Himaré, i cili me vendimin nr.3/5, daté 29.3.2021, té Komitetit té Investimeve Strategjike, té

ndryshuar, ka pérfituar statusin “Investim/investitor strategjik, proceduré e asistuar”.

2. Afati pér pérdorimin e brigjeve dhe té zonés pérkatése té plazhit pérballé kompleksit, sipas

kétij vendimi, té jeté 30 (tridhjeté) vjet, duke filluar nga data e hyrjes né fuqi té kétij vendimi.

3. Bashkia Himaré ka detyrimin gé&, brenda 15 (pesémbédhjeté) ditéve nga data e paraqitjes sé
kérkesés sé investitorit strategjik “AGTTC Hotel Management” sh.p.k, me NUIS M11825022K, té
lidhé kontratén pérkatése pér lejimin e pérdorimit té brigjeve té detit dhe té zonés pérkatése té
plazhit pérballé kompleksit, né pérputhje me sipérfaget e destinacionin e kérkuar nga subjekti, té
lejuara me vendimin nr.3/5, daté 29.3.2021, té Komitetit té Investimeve Strategjike, té ndryshuar,

dhe té konfirmuara mé tej nga Bashkia Himaré.

4. Investitori strategjik “AGTTC Hotel Management”, sh.p.k., me NUIS M11825022K, duhet té
paragesé prané Bashkisé Himaré kérkesén dhe dokumentacionin, si mé poshté vijon:

a) Planvendosjen e sipérfages, pér té cilén subjekti kérkon té lidhé kontraté me njésiné e
vetéqeverisjes vendore;

b) Pérshkrimin e aktivitetit gé do té realizojé né sipérfagen, pér té cilén kérkon té lidhé kontraté.

5. Pérdorimi i brigjeve dhe i zonés pérkatése té plazhit pérballé kompleksit té kryhet pérgjaté
periudhés sé sezonit veror, té pércaktuar né aktet nénligjore né fuqi pér turizmin, pérkundrejt
pagesés sé tarifés, né pérputhje me tarifén e plazheve, té pércaktuar né vendimin e Késhillit
Bashkiak Himaré. Kjo tarifé té aplikohet vetém pér sipérfagen objekt kontrate, sipas pikave 3 dhe
4, té kétij vendimi, té lidhur me Bashkiné Himaré, pérgjaté periudhés sé pérmendur né kété piké.

6. Té ardhurat e mbledhura nga tarifa pér dhénien e sé drejtés sé pérdorimit té brigjeve dhe té
zonés pérkatése té plazhit pérballé kompleksit administrohen dhe béjné pjesé né buxhetin e

Bashkisé Himaré.

7. E drejta e pérdorimit té brigjeve nga ana e investitorit strategjik “AGTTC Hotel Management”,
sh.p.k., me NUIS M11825022K, sipérfagja e lejuar pér pérdorim afatgjaté dhe kushtet e
pérdorimit bazohen né vendimin nr.3/5, daté 29.3.2021, té Komitetit té Investimeve Strategjike, té
ndryshuar, dhe né pérputhje me pércaktimet e kontratés pérkatése, gé investitori strategjik
duhet té lidhé me Bashkiné Himaré.

8. Ngarkohet Bashkia Himaré pér lidhjen e kontratés pérkatése me investitorin strategjik, né
zbatim té kétij vendimi dhe té vendimit nr.3/5, daté 29.3.2021, té Komitetit té Investimeve
Strategjike, té ndryshuar. Né kété kontraté té parashikohen shprehimisht té drejtat e detyrimet e
autoritetit kontraktues dhe té drejtat e detyrimet e investitorit, né funksion té projektit té
investimit strategjik, si dhe penalitetet pérkatése. Kontrata pér dhénien me qira té pérdorimit té
brigjeve té detit dhe té zonés pérkatése té plazhit pérballé kompleksit, me koordinata sipas
shtojcés nr.1, gé i bashkélidhet kétij vendimi, nén juridiksion té Bashkisé Himaré, té keté afat njé
periudhé 30-vjecare, me kusht gé investitori t& mos ndryshojé destinacionin e pronés (pérfshiré,
por pa u kufizuar, ndértimin, dhénien me gira paléve té treta).

9. Ngarkohen Ministria e Turizmit dhe Mjedisit, Bashkia Himaré dhe Agjencia Shqiptare e

Zhvillimit té Investimeve pér zbatimin e kétij vendimi.
Ky vendim hyn né fuqi pas botimit né “Fletoren zyrtare”.

